P.nr.910/2013
NE EMER TE POPULLIT

Gjykata Themelore né Prizren - Departamenti i Pérgjithshém, gjyqtari
Artan Sejrani, me bashképunétorin profesional Atnor Skoro, né ¢éshtjen penale
kundér té akuzuarit B. Sh. nga Prizreni, pér shkak té veprés penale keqpérdorimi i
besimit nga neni 342 paragrafi 1 té KP té Kosovés, sipas aktakuzés sé Prokurorisé
Themelore né Prizren, PP.nr.1192/12 té datés 14.06.2013, pas mbajtjes sé
shqyrtimit gjygésor publik né prezencén e Prokurorit té Prokurorisé Themelore né
Prizren - Departamenti i Pérgjithshém, Prokuror Sahide Sefa, né mungesé té
akuzuarit, té démtuarit H. B. dhe pérfagésuesit té tij av. F. Sh. nga Prishtina, me daté
04.06.2015, publikisht mori dhe shpalli kété:

AKTGJYKIM
I akuzuari:

B. SH., nga i ati R,, e éma R,, té vajzérisé Y., data e lindjes ... né Prizren, ku
edhe tani jeton, i martuar, baba i katér fémijéve, punétor, ka té kryer shkollén e
mesme, i gjendjes sé mesme ekonomike, shqipétar, shtetas i Republikés sé Kosovés.

Né bazé té nenit 364 par. 1 nén par. 1.3 té KPPK

LIROHET NGA AKUZA

Se gjaté muajit shtator té vitit 2009, né Prizren, gjaté pérfagésimit té
interesave punésore té démtuarit H. B., dhe biznesit té tij “NTN E. L.”, nuk i
pérmbush detyrimet e tij me géllim gé vetit ose personit tjetér t'i sjellé dobi
pasurore té kundérligishme apo ta démtojé personin, interesat pasurore té té cilit ai
i pérfagéson, né até ményré qé nuk i pérmbush detyrimet té cilat jané dhéné né bazé
té autorizimit nga ana e té démtuarit si pérfagésues i “NTN E. L.”, duke mos béré
zhdoganimin e mallit i cili ka arritur né zyrén doganore né Vérmicé me datén
19.09.2009, pérkundér asaj qé né bazé té autorizimit ka gené i detyruar qé té
veprojé, me ¢'rast té démtuarit i shkakton, dém té konsiderueshém material.

Késodore Kishte pér té kryer veprén penale keqpérdorimi i besimit nga
neni 342 par. 1 té KP-sé.

Pasi gé nuk éshté provuar se i akuzuari ka kryer veprén penale pér té cilén
akuzohet.



[ démtuari H. B. nga fshati M. e E., Komuna e Fushé Kosovés, pér realizimin e
kérkesés pasurore juridike, udhézohet né kontest té rregullt civil.

Shpenzimet e procedurés penale bien né barrén e mjeteve buxhetore té késaj
gjykate.
Arsyetim

Prokuroria Themelore né Prizren, ka parashtruar Aktakuzén
PP.nr.1192/2012 té datés 14.06.2013, kundér té akuzuarit B. Sh. nga Prizreni, pér
shkak té veprés penale keqpérdorimi i besimit nga neni 342 paragrafi 1 té KP té
Kosovés.

Aktakuzén né shqyrtim gjyqésor e ka pérfagésuar Prokurori i Shtetit - i
Prokurorisé Themelore né Prizren, Sahide Sefa dhe né fjalén pérfundimtare ka
theksuar se mbetet né térési prané aktakuzés PP.nr.1192 /2012 té datés 14.06.2013,
té ushtruar ndaj té akuzuarit B. Sh. nga Prizreni, pér shkak té veprés penale té
keqpérdorimit té besimit nga neni 342 paragrafi 1 té KP té Kosovés, ku né bazé té
provave té cilat jané administruar e té cilat jané parashtruar me aktakuzé, éshté
vértetuar qé i akuzuari ka pasur autorizim nga pala e démtuar pér zhdoganimin e
mallit dhe né bazé té autorizimit i njéjti nuk ka vepruar gjé qé pér té cilén ka pasur
pér detyré qé té veprojé né bazé té kétij autorizimi, andaj né veprimet e té akuzuarit
formohen elementet e veprés penale e cila i vihen né barré dhe i propozon gjykatés
gé té njéjtin ta shpall fajtor dhe dénojé sipas ligjit.

Pérfagésuesi i té démtuarit H. B. avokat F. Sh. né fjalén pérfundimtare ka
theksuar se i bashkéngjitet ndjekjes penale té prokurorisé sé shtetit dhe se né
veprimet e té akuzuarit manifestohen léshime té cilat mund té konsiderohen se
éshté keqpérdorur besimi qé ka marré pronari i firmés “ E. L.” né rastin e doganimit
té mallit té firmés sé lartpérmendur, i akuzuari i ka ditur kéto probleme gé jané
shfaqur gjaté doganimit té kétij malli dhe procedurés kundérvajtése doganore si dhe
interesimet e palés pérkatéisisht firmés transportuese lidhur me fatin e kamionit me
mall doganor té cilét e kané transportuar kjo firmé “ P. “ dhe gjaté téré kohés ka
lejuar kycjen e tyre né marrjen e kétij kamioni nga dogana. Po ashtu pala e démtuar
edhe me njé shkresé me daté 16.05.2015 i éshté drejtuar prokurorit té shtetit se ka
vérejtur se né procedurén e doganimit té firmés “ E. L. “ ka indikacione se ka léshime
edhe nga zyrtarét pérgjegjés té Doganés sé Kosovés - dega né Vérmicé té cilét kané
lejuar qé né kundérshtim me ligjin té lejojné daljen e kétij kamioni nga terminali
doganor me ¢ ‘rast té démtuarit i éshté shkaktuar dém pasuror né vleré prej
48.000.00 euro, pasi qé ky ka gené ¢mimi té cilén i démtuari do té fitonte pas
zhdoganimit té mallit dhe blerési i mallit ishte M. G. nga Suhareka. Po ashtu vérehen
léshime tek i akuzuari edhe né faktin se pasi me daté 18.11.2009 kuptoné nga i



“

démtuari se ai nuk ka kurrfaré roli né “ nxjerrjen e kamionit nga dogana “, nuk
ndérmori asnjé veprim né kuptim té hulumtimit té rastit tek organet kompetente
( policia dhe dogana ), pasi qé kishte pas mundési té vértetojé saktésisht se né ¢faré
ményre kamioni doli nga terminali doganor dhe kush e béri kété l1éshim e aq mé
tepér kur ky éshté né dijeni se pérfagésuesja e ndérmarrjes transportuese D. F. téré
kohén bashké me pronarét e firmés “P.” ishin té interesuar pér ményrén se si té
béhet pagesa e doganés pérkatésisht si ta gesin kamionin nga terminali doganor. Po

ashtu paraqget edhe kérkesé pasurore juridike né shumén prej 48.000.00 euro.

[ akuzuari B. Sh. duke mohuar kryerjen e veprés penale né mbrojtjen e vet ka
theksuar se gjaté vitit 2009 ka punuar si agjent doganor gé ka té béjé me pérgatitjen
e dokumentacionit pér zhdoganim té mallit, ku i marrin autorizimet nga pronarét e
firmés. Té démtuarin H. B. e njeh, i cili i ka dhéné autorizim me shkrim pér ta
pérfagésuar dhe zhdoganuar mallin. I akuzuari mes tjerash ka deklaruar se
procedura qé béhet pér zhdoganim té mallit i cili ka shtuar se sipas dokumentacionit
gé vjen nga vendi i nisjes, né até dokument ekziston fatura, deklaratén eksportuese
prej cilit vend éshté nis malli dhe CMR e cila éshté dokument ndérkombétaré pér
peshén e mallit, né moment kur hyné kamioni e lajméron pronari qé ka ardhur malli
dhe detyra e tij éshté qé té shkon né hyrje té doganés ku doganierét e regjistrojné
mallin, pasi qé e regjistrojné i merr té gjithé dokumentacionin dhe né zyrén e tij i
plotéson deklarata unike doganore té quajtura DUDAT, sipas faturave dhe peshave
gé i kané, jashté kétyre kornizave nuk guxon té dal té cilat jané shénuar dhe
pércaktuar né dokumentacionin qé ka ardhur. Po ashtu ¢do palé qé vjen né zyrén e
tij obligim primar i tij éshté qé té tregojé a ka ndonjé mall té pa deklaruar (jashté
faturave) té cilén e plotéson me njé deklaraté té cilés i bashkéngjet dhe pastaj e
dorézon né dogané. Né rastin konkret ka theksuar se i ka deklaruar né dogan si¢ ka
gené né fatura, pastaj dogana e kontrollon dokumentacionin se a éshté né rregull
mos ka ndonjé gabim nga ana e tij, dogana nuk ka gjetur ndonjé gabim pasi qé ¢do
gjé ka gené né rregull, pastaj dogana ka dalé né shiqim té mallit, malli ka gené i
deklaruar si mall me defkte, gjaté kontrollés zyrtarét doganoré kané hasur né
gjeneratoré té ri, né kilovat prej 1.5 té deklaruar né faturé ndérsa gjendja faktike e
gjenratoréve ka gené 4.5 KV, kané gjetur edhe aspirator e pér sene tjera nuk i
kujtohet, pastaj dogana té démtuarit pérkatésisht firmés “E. L.” i kané shqiptuar njé
kundérvajtje me dénim me gjobé. Gjaté gjithé késaj kohe ka gené prezent edhe i
démtuari dhe se ka gené i informuar pér gjobén dhe parregullsité, sé bashku me té
kemi shkuar né Prishtiné dhe i njéjti ka kérkuar qé té béhet A - testi i gjeneratoréve
e cila éshté béré né njé firmeé private ku dogana nuk e ka pranuar até raport dhe mé
pastaj ka ardhur njé kombi nga Prishtina i doganés ku kané marré gjeneratorin té
cilin e kané testuar ku i cili nuk ka dal me defekt siqé éshté deklaruar, pastaj i
démtuari pérse nuk e ka paguar gjobén dhe doganén nuk e din, kamioni ka géndruar
né terminal doganor 3 muaj dhe njé dité duke zbritur nga hotel Theranda e cila



gjendet né gendér té Prizrenit afér urés sé gurit e ka paré kamionin e té démtuarit i
cili ka shkuar né drejtim té Prishtinés, e ka thirr me telefon té démtuarin dhe i ka
théné “ shyqyr e paske zhdoganuar mallin, i cili iu pérgjigj se nuk e ka zhdoganuar
mallin dhe mé pastaj i akuzuari i ka théné se kamioni shkoj né drejtim té Prishtinés
“. Autorizimin té cilin ma ka dhéné i démtuari e kam zbatuar né pérpikméri dhe
procedura ka ngelur te pagesa pasi té gjithé dokumentacionin e kam pérfunduar veq
éshté dashur i démtuari té vijé dhe té béjé pagesén, me pérgjegjsi té plot deklaroj se
ditén kur ka dal kamioni nuk kam gené prezenté né Dogané - Vérmicé dhe kam
bindjen se kamionin e ka léshuar D. Gj., e cila e ka vértetuar edhe me deklaratén e
vet té dhéné né gjykaté. Dogana mundet me léshuar mallin, pasi qé uné si shpediter
nuk nénshkruaj askund, ndérsa me ligj nuk mundet me leshu pa dijenin time. I
akuzuari mes tjerash ka shtuar pasi gé té kryhet shikimi i mallit dalin fleté pagesat
té cilat paguhen né banké ka raste kur veté pronari i paguan ndérsa né flet pagesé té
bankés duhet té nénshkruhet dikush, nénshkrim i vetém i shpediterit (té akuzuarit)
i nevojitet vetém né deklaratén unike e cila dorézohet né fillim té zhdoganimit té
mallit. Nuk kam pas njohuri qé D. ka pas autorizim pér zhdoganim té mallit, por ka
theksuar se ka mund té nxjerré kamionin me ndihmén e D. Gj. e cila ka gené
kompetente pér té léshuar kamionin nga terminali doganor. Po ashtu ka shtuar se
faturat e mallit té dorézuar kané gené né gjuhén gjermane pérkthimin e sé cilés e ka
béré i démtuari. Po ashtu se né urdhér pagesén e datés 18.11.2009 shihet se kéto i
ka pérgaditur D. Gj. Po ashtu gjaté periudhés tre mujore e ka thirr né telefon té
démtuarin i cili nuk e ka hapur telefonin e tij dhe mé pastaj e ka thirr N. i cili ka gené
prezent me té démtuarin kur e kané angazhuar si shpediter dhe té cilin e ka burr té
motrés, i cili e ka njoftuar se Isniu nuk ka té holla qé té paguan doganén pér kété
arsye kamioni ka mbetur né terminal.

Gjaté procedurés éshté dégjuar i démtuari H. B. i cili né mes tjerash ka
theksuar se kur ka ardhur prej Gjermanisé me kamion né pikén kufitare né Vérmicé
ka kérkuar shpediter pér zhdoganimin e mallit dhe B. Sh. ka gené i liré té cilin e ka
autorizuar pér zhdoganim té mallit. Mé pastaj e ka autorizuar me shkrim té
akuzuarin i cili autorizim éshté béré né zyrén e tij té quajtur “ B. Sh. “ né pikén
kufitare né Vérmicé. Autorizimi né pérmbajtjen e tij ka pasur pér géllim
zhdoganimin e mallit pérkatésisht teknik té bardhé si jané: frigorifer, shporet,
makiné té enéve etj, dhe i akuzuari i kérkuar shumén prej 500 euro kinse do ti jep
shefit té doganés dhe shefit té ndérrimit si dhe ka kérkuar shpérblimin pér
shpediter shumén prej 120 euro té cilén ia ka dhéné. Koha qé éshté dashur té kryhet
doganimi i mallit ka gené tri dité, mirépo pas kalimit afat prej tri ditésh nuk éshté
kryer zhdoganimi i mallit, ndérsa doganimi éshté béré né ditén e katért ku
kamionin e ka vendosur né terminal né té cilén éshté kontrolluar dhe mé pas e kané
nénshkruar dénimin me gjobé né shumeé prej 5000 euro. Né kamion ka gené B. Sh.,,
shefi i doganés dhe ai i ndérrimit dhe punétorét e doganés, ku i akuzuari i ka treguar



se e kané dénuar né shumén prej 5000 euro, pér arsye se gjeneratori ka gené i ri dhe
se auspuhi nuk ka tymé, ndérsa arsyen e sakté e ka kuptuar pasi e ka marré
vendimin i cili né pérmbajtje ka shkruar se gjeneratorét teknikisht kané gené né
rregull, mirépo nuk kané dhéné rrymé. Malli i cili ka qené né dogané ka gené i shitur
pér té cilén ka marré edhe kapar dhe malli éshté i bleré né Gjermani me defekte.
Transportimin e mallit e ka béré me transportues té Magedonisé té cilén e ka gjetur
D. F. e cila éshté nga Kavadraci i Magedonisé ndérsa firma qé ka béré transportimin
e mallit ka gené firma “ N. “ proné e N. Gjobén gé e ka shqiptuar dogana nuk e kam
paguar pasi gé ndaj ati vendimi kam pas drejté ankese dhe as doganén nuke kam
paguar. D. F. ia kam dhéné 4500 euro dhe kinse ajo e ka paguar gjobén dhe doganén.
Mes tjerash ka shtuar se gjaté géndrimit 33 ditor té kamionit né terminal doganor
ka gené heré né Kosové heré né Gjermani dhe kamionin nga dogana ka mund té
nxjerré vetém B. Sh. ndérsa ndaj D. F. ka pas obligim né shumén prej 2500 euro pér
transport dhe ndérmjetésuese, té cilat para ka pas pér tia dhéné kur malli té arrin né
Kosové (né vend). Kamionin nga terminali e ka marré firma N. me pronar N.

Déshmitari Xh. P. ka déshmuar se né pikén doganore ka punuar né vitin 2009
dhe ka gené udhéheqés i pikés doganore né Vérmicé. Procedura né dogané pér
marrjen e mallit éshté se 1énda dorézohet nga agjendi doganor i autorizuar nga veté
subjekti, pastaj dogana i ka procedurat e veta té analizimit té l1éndés dhe né rastin
konkret kjo 1éndé ka shkuar né kundérvajtje doganore. Kur pala i kryen té gjitha
obligimet doganore malli lirohet né garkullim té liré dhe né rastin konkret subjekti “
eurolindi “ i ka kryer té gjitha obligimet doganore sé bashku me doganén dhe malli
éshté liruar né garkullim té liré. Né dogané kur vjen malli jané katér faza té
procedurés doganore si deklarimi i mallit nga agjenti doganor, pranimi i deklaratés
nga oficeri doganor, ekzaminimi i mallit dhe faza e fundit éshté lirim né qarkullim té
liré té mallit nga administrata pas kryerjes sé pagesés. Me pranimin e pagesés
dogana e konsideron se procedura ka pérfunduar ndérsa sa i pérket se pérvec
personit té autorizuar a mundet dikush tjetér té vjen té nxjerré kamionin nga
terminali doganor né kushte normale nuk vjen askush me bé pagesén e dikujt tjetér
dhe né praktik nuk e din a ka pasur rast té till. Né pyetjen e gjyqtarit sa ka gené vlera
e mallit e cila éshté doganuar i njéjti ka theksuar né total ka gené 12.000.00 euro. Né
mes tjerash ka shtuar se kamioni ka géndruar 60 dité né terminal doganor pasi e ka
béré analizimin e 1éndés i cili kamion ka géndruar pér shkak té njé shkelje doganore
dhe mos pagesés nga ana e palés. Né pyetjen e gjyqtarit se né flet pagesat e doganés
ekziston emri i D. F. né rastin konkret e njéjta a ka pasur mundési té térheq
kamionin pasi qé éshté béré pagesa nga ajo, i njéjti ka theksuar se ligjérisht nuk
éshté dashur té térhiget.

Déshmitari R. Xh. ka déshmuar se gjaté vitit 2009 ka punuar né kullé né Pejé,
ndérsa nga néntori i té njéjtit té vitit té njéjté ka punuar né pikén doganore né



Vérmicé si shef i ndérrimit. Detyrat e tij kané qené pér té menaxhuar ndérrimin e
pikés kalimtare si dhe ndérrimin e terminalit doganor ndérsa sa i pérket
zhdoganimit té mallit ajo i ka disa faza. Né rastin konkret té akuzuarin e njeh si
agjent doganor ndérsa té démtuarin nuk e njeh. Mes tjerash ka theksuar se pas
zhdoganimit té mallit pér largimin e mallit nga terminali doganor sipas praktikés
éshté agjenti doganor dhe pala veté. Ndérsa sa i pérket rastit konkret i njéjti ka
theksuar se nuk din asgjé dhe nuk i kujtohet pasi qé kané kaluar 5 vite nga ajo kohé.

Déshmitari Sh. K. ka déshmuar se mbetet né térési prané deklaratés té dhéné
né Stacionin Policor, ka theksuar se té démtuarit H. ia ka dhéné shumén prej 5000
euro, lidhur me mallin qé e ka pasur né dogan. Me té akuzuarin jané takuar rreth
vitit 2009 para njé resrtoranti né Prizren, sé bashku me H. dhe N., ku B. dhe H. kané
gené té skajuar dhe bisedonin digka té cilén bisedé nuk e ka dégjuar dhe mé pastaj
H. i ka kérkuar shumén prej 500 euro, né fillim ka hezituar me ia dhéné por pastaj ia
ka dhéné duke i théné i démtuari se ka puné me shpediterin rreth shpedicionit.
Ndérsa me té démtuarin né Fushé Kosové éshté takuar sé pari me N., D. dhe djalin e
saj té cilét e kané thirrur veté dhe e pritshin H. qé atyre tiu sjellé té hollat lidhur me
doganimin e mallit dhe si ka ardhur H. menjéheré éshté larguar nga vendi ku ka
gené, pasi qé nuk ka pasur asnjé interes pér té géndruar. Lidhur me té hollat ai ka
sjellé H. dhe ai ka dhéné ato té holla N. dhe D., déshmitari nuk e ka paré.

Déshmitari N. M. ka déshmuar se té démtuarin e njeh sepse i njéjti éshté
burri i motrés. Gjaté vitit 2009 deri sa ka gené né Gjermani, H. ka ngarkuar mall me
kamion né té cilén edhe veté ka futur tri bicikleta pér fémijét e tij, ndérsa veté ka
ardhur né Kosové me ajroplan, ndérsa pas disa dite H. e ka lajméruar se kamioni
éshté nisur pér né Kosové, ndérsa H. ka ardhur me ajroplan té cilin e ka pritur né
aeroportin e Sllatinés ku e ka marré H. dhe Sh. K. dhe kané ardhur né Prizren pér tu
takuar me B. Sh. me té cilén edhe jané takuar, ku té njéjtit i kané treguar pér mallin
qé ishte duke ardhur nga Gjermania dhe H. té akuzuarit i ka dhéné digka por pér
cfaré géllimi nuk e din, ndérsa pas njé jave pasi e ka dérguar H. né Vérmicé dhe jané
takuar me B., gjaté rrugés prej Prishitnés pér né Prizren H. i ka théné se po shkojm
né Prizren se puna éshté kryer dhe ka me dhéné njé televizor dhe njé gjenerator njé
doganieri dhe té njéjtit sa i kujtohet H. ia ka dhéné edhe shumén prej 500 euro.
Ndérsa malli pse nuk ka mundur té doganohet ka qené se H. nuk ka pasur té holla
me vete dhe i ka treguar se mallin e ka shitur né Kosové dhe éshté duke pritur té
merr té hollat nga blerési pér té paguar mé pastaj edhe doganén. Déshmitari né mes
tjerash ka theksuar se D. e njeh shumé miré e cila ka gené drejtoresh e kompanisé
transportuese dhe e njéjta ka qené pérgegjése pér transportin e mallit té H. nga
Gjermania pér né Kosové. Me D. jané takuar pas 33 ditéve pasi qé kamioni ka gené
né terminal dhe me té njéjtén jané takuar né Fushé Kosové né picerin “ E.” e cila ka
tmeruar njérézit me zérin e saj serbo-kroate dhe e ka kércénuar H. qé tia paguaj



shumén prej 10.000 si dénim pasi qé ka mbetur kamioni né dogané. Té hollat e
kérkuara H. nuk i ka paguar.

Déshmitarja D. Gj. - P. ka déshmuar se gjaté vitit 2009 né pikén doganore né
Vérmicé ka punuar né administraté dhe puna e saj ka qené pranimi i pagesave pér
léndét e procesuara por ka béré edhe puné tjera. Pas pagesés sé béré dhe futjes né
sistem té pagesés i cili sistem e pérpilon flet daljen dhe detyra e saj ka gené qé
kopjen e 1éndés tia kthen agjendit doganor. Fletdalja i dorézohet sé bashku me té
gjitha dokumentacionet iu kthehet subjekteve dhe né rastin konkret ka léshuar
fletpagesé me datén 18.11.2009 rreth orés 15:19 e 39 sekonda, ndérsa fletpagesa ka
gené e béré me té njéjtén daté né ora 15:14 minuta, po té njéjtén daté éshté béré
edhe njé fletpagesé tjetér e cila pagesé éshté béré 15:12 minuta. E njéjta mes tjerash
ka theksuar se nuk e njeh D. F., ndérsa firmén e NTN “ E. L.” e ka dégjuar por nuk i
kujtohet qé kamioni qé ka bartur mall né emér té késaj firme qé ka géndruar né
terminal doganor rreth 2 muaj, pasi qé ka kaluar njé kohé e gjaté.

Gjykata né shqyrtim gjyqésor ka administruar njé séré provash dhe até:
procesverbalin né procedurén e rregullt pér kundérvajtje prej 6 fageve, éshté béré
leximi i DUD-ave me numra 17749,13409, 13410,13411 sé bashku me dokumentet
pércjellése té datés 18.09.2009, lista e distribuimit me nr. ref.L] - IX - 003 - 5247 -
04215 té datés 04.02.2015.

Gjykata gjaté shqyrtimit kryesor ka administruar té gjitha provat (provat e
larté theksuara) dhe pas analizimit té secilés prové vec¢ e ve¢ dhe té ndérlidhura si
térési, ku té gjitha sé bashku kané vértetuar se i akuzuari B. Sh. nuk e ka kryer
veprén penale pér té cilén akuzohet, respektivisht veprén penale té keqpérdorimit
té besimit nga neni 342 paragrafi 1 té KP té Kosoveés.

Nga provat e theksuara mé larté - decidivisht nga: leximi dhe shikimi né
DUD-a me numra 17749,13409, 13410,13411 sé bashku me dokumentet pércjellése
té datés 18.09.200 - éshté vértetuar se i akuzuari B. Sh. né ményré té pérpikt e ka
pérmbushur detyrimin e vet sipas autorizimit karshi té démtuarit dhe gjithé
dokumentacionin ia ka prezentuar doganés dhe procedura ka ngelur pasi qé i
démtuari nuk e ka béré pagesén e gjobés dhe té doganés, poashtu éshté vertetuar
nga xhiro-fletdeponimi i 1éshuar nga N. P. me seli né Prizren, né emér té klientit
N.T.N. E. L. DUD 17749, 13411, 13410, 13409 té datés 18.112009, né emér té 00101
- Unmik Customs - D. F. me ID ... pagoi shumat prej 5.5000 euro, 2.906,04 euro,
1.503,33 euro, 107.92 euor dhe 33.12 euro, nga kéto pagesa nuk ka médyshje se
dénimin - gjobén pér kundérvajtje té shqiptuar nga Dogana e Kosovés pér té
démtuarin H. B. dhe doganén dhe taksat administrative i ka paguar D. F. dhe pas



kétyre pagesave edhe kamioni me mall pas 33 ditésh éshté liruar pér qarkullim té
liré nga terminali doganor pa dijenin e shpediterit - té akuzuarit.

Po ashtu dogana e Kosovés nuk ka mundur té i siguroj inqizimet e pikés
kufitare né Vérmicé dhe fleté daljen e kamionit té datés 18.11.2009 té kérkuara nga
gjykata. Me shkresén e doganés sé Kosovés me nr. Ref. L]-1X-003-5247-040215 té
datés 04.02.2015, gjykata éshté informuar “se periudha kohore prej gjashté muajsh
konsiderohet e mjaftueshme dhe arsyeshme pér té mbajtur in¢gzimet nga ekstraktet
e nxjerra té vézhgimit me kameré. Pas skadimit té késaj periudhe kohore té
paracaktuar, pamjet duhet té fshihen automatikisht. Prandaj nuk i posedojmé
incizimet pér datén 18.11.2009”. Né “kamionin me targa xxx/xxx kané qgené té
ngarkuara mallra té cilat jané zhdoganuar pérmes DUD-ve dhe né asnjérén prej
DUD-ve nuk éshté bashkangjitur fletédalja e kamionit me targa xxx/xxx”. Né
mungesé té kétyre provave kjo gjykat nuk ka mundur té vértetojé se i akuzuari
ditén kritike a ka gené né pikén kufitare né Vérmicé.

Gjendja e tillé faktike u vértetua duke u mbéshtetur né mbrojtjen e té
akuzuarit nga deponimi i deklaratve té déshmitaréve dhe pjesérisht nga deklarata e
té démtuarit H. B., si dhe nga provat materiale té cekura si mé larté.

Prandaj gjykata né mbéshtetje né nenit 364, paragrafi 1 pika 1.3 té Kodit té
Procedurés Penale, mori aktgjykim lirues me qé nga provat e shqyrtuara né
shqyrtim gjyqésor si dhe nga veté kundérthéniet e dispozitivit té aktakuzés nuk
rrjedh né ményré té padyshimté se i akuzuari té mos i pérmbush autorizimet té cilat
jané dhéné né bazé té autorizimit me shkrim nga ana e té démtuarit, duke mos béré
zhdoganimin e mallit i cili ka arritur né pikén doganore né Vérmicé me datén
19.09.2009, pérkundér autorizimit ka qené i detyruar qé té veprojé dhe me kété rast
ti shkakton dém té konsiderueshém material té démtuarit. Kjo vértetohet nga veté
mbrojtja e té akuzuarit por edhe nga prova materiale pérkatésisht nga leximi dhe
shikimi né DUD me numra 17749,13409, 13410,13411 sé bashku me dokumentet
pércjellése té datés 18.09.200 - pérkatéisht nga xhiro-fletdeponimi i Iéshuar nga N.
P. me seli né Prizren, né emér té klientit N.T.N. E. L. DUD 17749, 13411, 13410,
13409 té datés 18.112009, né emér té 00101 - Unmik Customs - D. F. me ID ... pagoi
shumat prej 5.5000 euro, 2.906,04 euro, 1.503,33 euro, 107.92 euor dhe 33.12 euro,
nuk ka médyshje se dénimin pér kundérvajtje té shqiptuar nga Dogana e Kosovés
pér té démtuarin H. B., doganén dhe té gjitha taksat administrative i ka paguar D. F.
dhe pas pagesés sé cilés edhe kamioni pas 33 ditésh éshté liruar pér garkullim té liré
nga terminali doganor pa dijenin e té akuzuarit.

Gjykata pretendimeve mbrojtése té té akuzuarit dhe deklarimeve té tija té
béra gjaté shqyrtimit gjygésor ia fali besimin né térési, pasi qé mbrojtja e té



akuzuarit éshté né pérputhje me té gjitha provat materiale siq jané DUD-at me té
cilat éshté kryer puna e shpediterit né pérpikméri dhe procedura ka ngelur vetém te
pagesa, té cilén éshté dashur ta kryen i démtuari apo té ia sjell té hollat shpediterit
pér ta béré pagesén.

Duke analizuar deklaratat e déshmitaréve, gjykata vetém sa e forcoi bindjen e
saj se né rastin konkret i akuzuari B. Sh. nuk éshté pérgjegjése pér veprén penale
pér té cilén akuzohet. Déshmitarét e lartpérmedur asnjéri prej tyre nuk tregon se i
akuzuari si shpediter privat né pikén doganore né Vérmicé duke mos i pérmbush
detyrat e tija té dhéna me autorizim nga i démtuari me géllim gé vetes apo personit
tjetér ti sjell dobi pasurore té kundérligjshme duke mos béré zhdoganimin e mallit
dhe me kété rast ti shkakton dém material té démtuarit. Kjo sepse té gjithé
déshmitarét né ményré identike kané treguar vetém procedurén e arritjes sé mallit
né dogané deri né pérfundimit té zhdoganimit té mallit. Asnjéri prej tyre nuk cek se i
akuzuari té keté qené né dijeni pér daljen e kamionit nga terminali doganor.

Pra nga déshmia e déshmitaréve dhe provat materiale té theksuara mé larté
(té cilat gjenden né shkresat e 1éndés), vihet deri tek konkludimi se i akuzuari né
fjalé né ményré té pakontestueshme i ka pérmbushur té gjitha detyrimet e tija té
dhéna né bazé té autorizimit. Ndérsa kontestuese ka gené fakti si ka dalé kamioni
nga terminali doganor pas 33 ditésh kur dihet se pér té dalé duhet prezenca e té
akuzuarit. Kjo sepse nga provat e nxjera e né ményré decidive nga fletpagesa e
bankés N. P. me seli né Prizren del se pagesat e lartpérmendur né emér té€ démtuarit
pérkatésisht firmés E. L. i ka béré D. F. e cila edhe ka vértetuar me faksimilen e saj té
dhéné né fletpagesé se pagoi shumén e lartpérmendur né emér té firmés. Prandaj
gjykata né prezencén e kétyre provave dhe rrethanave né mbéshtetje té nenit 364,
paragrafi 1 pika 1.3 té KPP-sé mori aktgjykim lirues duke u mbéshtetur edhe né
parimin “in dubio pro reo”, médyshjet interpretohen né favor té té akuzuarit.

Andaj duke u bazuar né té larté-theksuarat dhe provat té cilat u administruan
né kété ¢éshtje gjyqésore, gjykata nuk e ka provuar se i akuzuari B. Sh. e ka kryer
veprén penale té keqpérdorimit té besimit nga neni 342 paragrafi 1 té KP té Kosovés
dhe até né harmoni me nenin 364 paragrafi 1 pika 1.3 té KPP-sé, té njéjtin e ka liruar
nga akti akuzues - vepra penale.

Vendimin mbi shpenzimet e procedurés penale éshté marrur né kuptim té
nenit 454 té KPP-sé.

Gjykata sa i pérket kérkesés pasurore juridike, té démtuarin H. B. e udhézoi
né kontest té rregullt civil - juridik, né kuptim té nenit 463 té KPP-sé.



Nga té cekurat mé larté u vendos si né dispozitiv té kétij aktgjykimi, né
kuptim té nenit 364 paragrafi 1 pika 1.3 té KPP-sé.

GJYKATA THEMELORE NE PRIZREN
P.nr.910/2013 daté 04.06.2015

Bashképunétori profesional Gjyqtari i vetém gjykues,
Atnor Skoro Artan Sejrani

UDHEZIM JURIDIK: kundér kétij aktgjykimi mund té ushtrohet ankese né afat prej
15 ditéve nga dita e pranimit té té njéjtit, Gjykatés sé Apelit né Prishtiné, népérmjet
késaj gjykate.



